
			  In lieu of an abstract, here is a brief excerpt of the content:
			  Appendix 5. Restored Text of 1170 Letter from Pope Alexander III to the Cistercians (Reproduced from Statuta, ed. Canivez [Louvain, 1933], pp. 77-78, with insert of text from Jean Leclercq, "Passage supprime dans une epitre d'Alexandre III," Revue benedictine 62 [1952]: 149-51.1have left the transcription as it appears in each. Note that, in addition to addressing those congregated at Citeaux, it directly addresses "his dear sons at Citeaux and Clairvaux." It does not ever refer to a General Chapter; it refers to ordo as a rule that they serve.) Alexander episcopus, servus servorum Dei, Venerabilibus fratribus archiepiscopis , episcopis, et dilectisfiliisuniversisabbatibus in cisterciensiCapitulo congregatis, salutem et apostolicam benedictionem. Inter innumerasmundani turbinis tempestates, quas contra EcclesiamDei, et nos ipsos ferventispersecutionis procella commovit, magnum nobis est praestitum, Deo providente, remedium, cum universitatis vestrae ferventissima charitas, nee pericula timuit , nee adminicula denegavit: ex his videlicet retributionis cumulum, ex illis, authore Domino, patientiae consecutura triumphos. Meminimus plane, et cum omnium gratiarum actione recolimus, quam inviolabili firmitate fluctuantem Petri naviculam fidei vestrae anchora servavit in turbine; qualiter etiam frequens orationum instantia, quasi iterum dormientem in eadem navicula Salvatorem, ingruente suscitavit tempestate, ita ut saepenumero magnitudine stupefacti miraculi; et ipsum glorificemus; quo mari et fluctibus imperante , optata coepit arrideretranquillitas, et vos penitus venerabiles habemus, quorum nobis suffragantibus meritis coelestis creditor placatamaiestas. Accedit ad haec omnia, dilectorum filiorum nostrorum Cisterciensis et Claraevallensis abbatum sollicitudo laudabilis et devota, qui non humano instinctu , sed superni concilii spiritu provocati, pro pace universalis Ecclesiae labores maximos et pericula subierunt. Quod tanto nobis et fratribus nostris gratum est amplius et acceptum; quanto eorum studium et laboremuniversae Dei Ecclesiaemagis confidimus profuturum. Maximeque speramus, quod pia eorum instantia, vestris orationibus incessanter adiuta, ad Ordinis honorem et commodum, et optatae pacis profectura sit incrementum. Debitores ergo vobis, pro tarn multiplici charitatis vestrae munere, constituti; vos et sacrum 256 Appendix 5 Ordinem quern servatis omni qua possumus affectione diligimus, et eiusdem Ordinis profectibus, et augmentis, amplissimo studio promptae sollicitudinis aspiramus; quandoquidem inutiliter videmur superni agricolae vicissitudinem gerere, si plantationem, quam plantavit dextera eius, opportunis cessaremus imbribus irrigare. Ea propter universitatem vestram per Apostolica scripta rogamus, monemus et exhortamur in Domino: quatenus recolentes, qualiter haec plantatio sancta, haec vitis fructifera, haec denique vinea Domini Sabaoth, sub primis Ordinis patribus pullulavit et palmites suos longe lateque producens, ad mortifera circumquaque venenapellenda, flores protulit et odores efrudit; pervigili custodia studeatis eorum in omnibus inhaerere vestigiis, per quos, cooperante Domino, in deserto mundi huius,floshuiuscemodi plantatus est honestatis; hi quoniam monasticae frugalitatis continentissimi professores, optimum ponentes in paupertate principium totius sufficientiae assecuti sum complementum , Ecclesiaechari, episcopiset praelatisaccepti,atque in conspectu regum et principum fama et merito gloriosi. [Section suppressed in Canivez follows:] Nunc autem, quod dolentes dicimus , etsi non ab omnibus neque in omnibus, a plerisquetamen et in plerisque ab ilia sancta institutione dicitur declinatum, in tantum quod aliqui ex uobis primae institutionis obliti penitus uel ignari, contra ordinis uestri gloriam et decorem, uillas et molendina, ecclesiaset altaria possident, fidelitates et hominia suscipiunt, rusticos et tributaries tenent, et omne studiurn adhibent ut termini eorum dilatentur in terris quorum tota conuersatio esse debebat in caelis. Laeditur hinc ordo penitus et mutatur, nee est haec mutatio dexterae excelsi, quin immo de dextera potius in laeuam transeunt, qui cum relicto saeculo sub paupertatis habitu Deo militare decreuerint, negotiis denuo saecularibus implicantur. Inde est quod uobis ab his qui foris sunt contentiones et litigia suscitantur et, abbatibus in causis forensibus occupatis, plerumque in commissis domibus et tepor ordinis et dissolutio noscitur caritatis, maxime quia caritas in paupertate plus proficit et, cupiditatis dedignata consortium, nisi ilia restinguitur, haec tepescit. Ideoque sanctum et uenerabile collegium uestrum precibus et monitis quibus possumus exhortamur, quatinus domus illae quaeaprima sui origine in ordine sunt fundatae constitutis et ordinariis terminis sint contentae nee uelint ad ea manus extendere quae sine laboribus et periculis multis, et demum sine magna ordinis confusione, minime poterunt retinere. Si enim, relictis originalibus ordinis institutis, ad communia volueritis aliorum monasteriorum iura diuertere, oportebit et uos communi iure censeri, quia dignum est ut qui similem cum aliis suscipiunt uitam, similem sentiant in legibus disciplinam. Caeterum domus illae quae de aliis institutionibus ad uestrum seordinem [107.20.76.243] Project MUSE (2024-04-10 18:54 GMT) Letter from Alexander III 257 transtulerint, uestris omnino satagant usibus conformari, ut relictis uidelicet possessionibus uel mutatis quas institutio uestra non recipit, sicse in omnibus uestrae religioni coaptent ut quemadmodum segaudent in societatem ordinis mutatione habitus et obseruantiae regularis assumptos, sic etiam in parcitate temporalium rerum uestris selaetentur... 

